
Cwestiynau Swyddfa’n

CYFARWYDDIADAU I YMGEISWYR
Ysgrifennwch eich enw, rhif y ganolfan a’ch rhif ymgeisydd yn y blychau ar ben y dudalen hon.

Atebwch Gwestiwn 1 (Adran A) a naill ai Cwestiwn 2 neu Gwestiwn 3 o Adran B.

Ysgrifennwch eich atebion ar y llinellau yn y llyfryn hwn. Defnyddiwch dudalennau ychwanegol
os nad yw’r llinellau a ddarparwyd yn y llyfryn hwn yn ddigon. Ysgrifennwch eich enw ar bob
tudalen ychwanegol a nodwch yn glir rif y cwestiwn rydych yn ei ateb. Rhowch eich tudalennau
ychwanegol y tu mewn i’r llyfryn hwn.

GWYBODAETH I YMGEISWYR

Dangosir nifer y marciau sydd ar gael mewn cromfachau ar ddiwedd pob cwestiwn neu
ran-gwestiwn.

Cewch farciau am ansawdd eich cyfathrebu ysgrifenedig.

I ennill y marciau llawn ar gyfer unrhyw gwestiwn, rhaid i’ch atebion fod yn berthnasol a rhaid
iddynt wneud defnydd llawn o’r wybodaeth a ddarparwyd.

Ym mhob achos dylech gefnogi eich atebion trwy gyfeirio at eich gwybodaeth a’ch
dealltwriaeth o’r pwnc a ddewiswyd.

Ni roddir tystysgrif 1 ymgeisydd a geir yn ymddwyn yn annheg yn ystod yr arholiad.

Atebwch Gwestiwn 1 yn Adran A a naill ai Cwestiwn 2 neu Gwestiwn 3 yn Adran B.

ADRAN A
(GORFODOL)
1. Mae’r cwestiwn hwn yn son am y Bolsieficiaid yn cipio grym ym mis Hydref 1917.

Astudiwch y ffynonellau isod ac yna atebwch y cwestiynau sy’n dilyn pob ffynhonnell. [20]

Ffynhonnell A

[Darlun yn dangos Lenin yn annerch aelodau o’r Gwarchodlu Coch yn ystod Chwyldro mis Hydref, 1917.]
(a) Defnyddiwch Ffynhonnell A, a’r hyn rydych chi’n ei wybod, i ddisgrifio rol Lenin wrth i’r
Bolsieficiaid gipio grym. [3]

Ffynhonnell B

Ddydd ar ol dydd roedd y Llywodraeth Dros Dro yn mynd yn wannach i bob golwg ac
roedd ei rheolaeth dros yr hyn oedd yn digwydd yn Rwsia yn dechrau torri i lawr. Roedd y
papurau newydd yn llawn o adroddiadau am ddwyn a lladd, arwyddion bod cyfraith a threfn
wedi torri i lawr.

[Dyfyniad o’r llyfr gan John Reed, Ten Days that Shook the World (1919)]

(b) Defnyddiwch y wybodaeth yn Ffynhonnell B, a’r hyn rydych chi’n ei wybod, i egluro’r
problemau oedd yn wynebu’r Llywodraeth Dros Dro yn hydref 1917. [4]

Ffynhonnell C

Ar drydydd llawr pencadlys y Bolsieficiaid, roedd y Pwyllgor Canolog yn brysur drwy’r
amser. Trwy gydol yr wythnos honno, prin fy mod wedi mynd y tu allan; roeddwn yn
treulio’r nos ar soffa ledr, heb dynnu fy nillad, gan gysgu ychydig ar y tro, a chael fy neffro
o hyd i dderbyn negeseuon ysgrifenedig a galwadau ffon.

[Trotsky, yn disgrifio’i rol ym mhencadlys y Bolsieficiaid yn ystod Chwyldro mis Hydref.
Dyfyniad o’i hunangofiant, My Life, yw hwn a gyhoeddwyd yn 1930, wedi iddo adael Rwsia.]

(c) Pamor ddefnyddiol yw Ffynhonnell C fel tystiolaeth i hanesydd sy’n astudio’r Bolsieficiaid

yn cipio grym?
Eglurwch eich ateb trwy ddefnyddio’r ffynhonnell a’r hyn rydych chi’n ei wybod. [5]

Ffynhonnell CH
Llwyddodd y Bolsieficiaid i gipio grym ym mis Hydref 1917 oherwydd eu harweinydd, Lenin.
Roedd e’n gwybod o’r dechrau beth roedd am ei wneud. Roedd ganddo gynllun clir ac roedd e’n
drefnus iawn. Roedd pawb arall yn ansicr beth i’w wneud.
[Rhan o werslyfr ar gyfer ysgolion gan Terry Fiehn, Russia and the USSR, 1905-1941 (1999)]
(ch) Yn Ffynhonnell CH mae’r awdur yn awgrymu bod y Bolsieficiaid wedi cipio grym
oherwydd arweinyddiaeth Lenin yn unig.
A yw hynny’n ddehongliad dilys?
Yn eich ateb dylech ddefnyddio’r hyn rydych chi’n ei wybod am y testun, cyfeirio at 'y
[ffynonellau eraill sy’n berthnasol yn y cwestiwn hwn, ac ystyried sut y daeth yr awdur i’r
dehongliad hwn. [8]
Trosodd.

ADRAN B

Atebwch naill ai Cwestiwn 2 neu Gwestiwn 3.

2. Mae’r cwestiwn hwn yn son am y Rhyfel Cartref a sefydlu’r wladwriaeth Gomiwnyddol,
1918-1921.

Astudiwch y wybodaeth isod ac yna atebwch y cwestiynau sy’n dilyn. [25]

GWYBODAETH

Ymladdwyd Rhyfel Cartref yn Rwsia rhwng 1918 a
1921, rhyfel a ddaeth i ben gyda buddugoliaeth i’r
Comiwnyddion. Mae’r darlun hwn yn dangos Lenin yn
cyhoeddi newidiadau mewn araith a wnaeth yn 1920.

(a) (i) Bethoeddy Comintern? [2]

(ii)) Eglurwch sut y cafodd Rwsia ei thrin dan delerau Cytundeb Brest-Litovsk. [4]

(iii)  Pa mor llwyddiannus oedd y polisi Comiwnyddiaeth Ryfel? [5]

(b) (i) Disgrifiwch waith y Cheka. 3]

(i)) Eglurwch pam y collodd y Gwynion y Rhyfel Cartref. [4]

(c) A oedd gany Bolsieficiaid reolaeth Iwyr dros Rwsia erbyn 19217
Eglurwch eich ateb yn llawn. [7]

3. Mae’r cwestiwn hwn yn son am flynyddoedd olaf Lenin, 1921-1924.

Astudiwch y wybodaeth isod ac yna atebwch y cwestiynau sy’n dilyn. [25]
GWYBODAETH
Erbyn 1921 roedd y Bolsieficiaid wedi ennill y Rhyfel Cartref ond nid oedd pawb o
bobl Rwsia’n hapus a’r gyfundrefn newydd. Aeth rhai ati i brotestio i fynegi eu
dicter. Mae’r darlun hwn yn dangos milwyr yn cael eu hanfon i ddelio a’r
terfysgwyr.
(a) (i) Beth oedd gwrthryfel Kronstadt? [2]

(i1) Eglurwch gyflwr economaidd Rwsia yn 1921. [4]

(iii)  Pa mor llwyddiannus oedd y Polisi Economaidd Newydd (PEN)? [5]

(b) (1) Disgrifiwch y frwydr am bwer i olynu Lenin rhwng 1921 a 1924. [3]

(ii)) Eglurwch sut y ceisiodd y Llywodrodaeth Gomiwnyddol newid bywyd diwylliannol
Rwsia thwng 1921 a 1924. [4]

(c) A oedd Lenin wedi sefydlu gwladwriaeth Gomiwnyddol gryf erbyn 19247
Eglurwch eich ateb yn llawn. [7]

